Horrela daude gauzak: piztu da argi gorria.

Badira pozak partekatzeko elkartzen garen uneak.

Beste batzuk nahigabeak partekatzeko.

Eta badira kezkak partekatzeko elkartzen garen uneak.

Horietako bat da hau. Betikoek GARA itxi nahi dute. Paco Ibañezek kantatzen dituen Gabriel Celaya poetaren bertso ezagunen arabera, berriro, ia ez digute garenak garela esaten ere uzten.

Zorigaiztoz egokitu zaigun BOTEREAK pentsamenduen, ideien, irudimenaren munduan ordena, bere ordena hain zuzen, jartzeko une egokia dela uste duenean jotzen du oraindik elikatzen duen iraganaldi urrunekoa den eta sustrai sakonak dituen tradiziora, eta jokamolde hau bere izaerarekin koherentea da.

GARA ez da eratutako BOTEREARENTZAT egunkari gogaikarria bakarrik. Askoz gehiago da, BOTERE horrek, material erradioaktiboa balitz bezala, Euskal Herria eta bere autodeterminazioari dagokion oro bezala, hirugarren munduarekin bat egiten duen, boteretsuen erasoen aurkako jarrerak hartzen dituen, kapitalismo bihozgabea salatzen duen, azken finean, itxura eta latitude guztietako erreakzionarioen aurrean ezker aurreratua deitzen denaren baitan kokatzen den eta arrisku handiko gaiak jorratzen dituen egunkari menperaezina da.

Historian zehar, Guttenberg-ek inprenta asmatu zuenetik, BOTEREAK, edonon zegoela, erresuma indartsuenean nahiz dukerri txikian, letra inprimatuarekiko mesfidantza izan du. Berehala konturatu ziren hitz idatziaren bidez ezarritako ordena guztiz hondora zezakeen eta gilbor handia arrazoibide, kritika, itxaropen eta asaldatzez gainezka zekarren Troiako zaldia sartzen zela beraien agindupeko lur eta dogmetan.

Aitasantutza izan zen arriskuaz berehala jabetu zena eta kontrol latzak ezarri zizkion lehenengo momentutik argitalpen orori. Erlijio-liburuetan oraindik idatziz jasotzen diren “Imprimi potest” eta “Nihil obstat” delakoak dira argitalpen ororen kontrol sistematikoa izan zenaren hondarrak. Printze laikoek, ikasle nabarmenak, berehala ikasi eta aplikatu zuten ikasgaia. Liburu-saltzaileei zigor material eta espiritual latzen mehatxupean liburu bakar bat ere erosi zuten bezero guztien zerrendak, erosketa-data, liburuaren titulua eta egilearen izena jasoz, egiteko betebeharra ezartzeko burugabekeriara iritsi zen XVI. mendean Inkisizioaren kontrola Espainian.

Egoera hau areagotu eta hainbatez biderkatu zen eguneroko prentsaren sorrerarekin.

Boteretsuak ere ohartu ziren bere sorreraren alde on eta txarrez eta bere argitalpena monopolizatuz konpondu zuten arazoa. XVII. mendean euren egunkariak argitaratzen zituzten Estuardoek Ingalaterran eta Borboiek Frantzian. Prentsa deitzen dugunaren sortzaileak izan ziren. Hortik aurrera prentsa askera sarbidea izateko borroka sorra hasi zen XVIII. mendeko errege koroatu eta filosofo eta iraultzaileen artean. Ameriketako Independentzia eta Frantziako Iraultzako Adierazpenek nabarmen aldarrikatu zuten prentsa askatasunerako eskubidea.

Hortik aurrera prentsa askatasuna herrien askatasunari lotu izan zaio.

Haatik, printzipio horiek aldarrikatu arren eta euren izaerari lotutako zerbait balitz bezala, eratutako BOTEREEK prentsa askearenganako susmoak izaten jarraitzen dute.

Egun, egunkari asko argitaratzen dira baina ez dute guztiek merezi prentsa askearen izena. Ez behinik behin eratutako BOTEREA lausengatzen berezitzen direnek edo, baliokide dena, sistema ez kritikatzearren euren burua zentsuratzen dutenek edo kritikak hain arinki eta manera onean burutzen dituztelarik benetako salaketen tokian errieta amultsuak diruditenen kasuan. 

GARAk bere bizitza laburrean eskubide osoz irabazi du prentsa askearen partaide izatea. Arrazoi horrengatik bakarrik egon daiteke arriskuan bere existentzia eta berarekin batera euskal herritarren zati garrantzitsu baten ahotsa eta hitza ere. GARAk bere 130.000 baino irakurle gehiagoren beharra du eta hauek GARA behar dute. Elkarren beharra dute. Egungo krisian, irakurle horien laguntza gabe GARA ez da deus. Beraien laguntzarekin dena eta gehiago da, beraiekin proiektu historiko bat partekatzea suposatzen du.

Donostian, 2003ko uztailaren 5ean.
PRENTSA ASKATASUNAREN ALDEKO EKIMENA

